
NATO Azərbaycanla tərəfdaşlığa 
yüksək dəyər və önəm verir

Prezident İlham Əliyev NATO nümayəndə heyətini qəbul edib

Azərbaycan Respublikasının Prezidenti İlham Əliyev noyabrın 6-da 
NATO nümayəndə heyətini qəbul edib. 

Nümayəndə heyətinə Türkiyə, 
 Yunanıstan, Macarıstan, Monteneqro, 
Niderland, Şimali Makedoniya, Nor-
veç, Slovakiya, Sloveniya, İsveç, Çex, 
 Portuqaliya, İspaniyanın NATO-dakı 
daimi nümayəndələri, həmçinin ABŞ və 
Fransanın NATO-dakı daimi nümayən-
dələrinin müavinləri daxildir.

NATO nümayəndə heyətinin Pre-
zident İlham Əliyev tərəfindən qəbul 
olunmasının əhəmiyyətini vurğulayan 
Türkiyənin alyansdakı daimi nümayən-
dəsi Basat gztürk dövlətimizin başçısı-
nın NATO mənzil-qərargahına səfərləri-
ni məmnunluqla xatırladı. 

O, Azərbaycanın hazırkı inkişafının 
təməlinin ulu öndər Heydər Əliyev tərə-
findən qoyulduğunu deyərək, Prezident 
İlham Əliyevin rəhbərliyi ilə ölkəmizin 

bütün sahələrdə daha da gücləndiyini 
vurğuladı. 

Qonaqlar Azərbaycanla Ermənistan 
arasında sülh gündəliyinin irəli aparıl-
ması istiqamətində Vaşinqtonda əldə 
edilmiş nailiyyətlər münasibətilə Prezi-
dent İlham Əliyevə təbriklərini çatdırdı-
lar. 

Təbriklərə görə təşəkkürünü bil-
dirən dövlətimizin başçısı bu məsələdə 
ABŞ Prezidenti Donald Trampın xüsusi 
rolunu qeyd etdi və əldə olunmuş razı-
laşmaların regionun inkişafı üçün geniş 
imkanlar açdığını dedi. 

Prezident İlham Əliyev də öz növ-
bəsində NATO mənzil-qərargahına 
səfərlərini xatırladaraq qeyd etdi ki, 
Əfqanıstandakı əməliyyatlara dəstək 
Azərbaycan–NATO əməkdaşlığının 

vacib hissəsi olsa da, ölkəmizlə alyans 
arasında regional inkişaf, enerji təhlükə-
sizliyi və digər istiqamətlər üzrə əmək-
daşlıq da gündəmdədir. 

Dövlətimizin başçısı Azərbaycan 
Ordusunun NATO standartlarına uyğun-
laşdırıldığını və bu çərçivədə Türkiyə 
ordusu ilə sıx əməkdaşlığı vurğuladı. 
Bu xüsusda ölkəmizlə alyans arasında 
əlaqələrin genişləndirilməsinin roluna 
toxundu. 

Prezident İlham Əliyev Azərbayca-
nın ötən əsrin əvvəllərində müstəqilli-
yini qazandıqdan bəri əsas məqsədimizə 
çatdığımızı - torpaqlarımızın işğaldan 
azad olunduğunu vurğulayaraq qeyd etdi 
ki, ordumuzun müasirləşdirilməsi prose-
si bundan sonra da davam edəcək. 

Dövlətimizin başçısı NATO nü-
mayəndə heyətinin ölkəmizə səfərinin 
uğurlu olacağına ümidvarlığını bildirdi. 

Söhbət zamanı Azərbaycanın 

NATO-nun dəyərli tərəfdaşı olduğu 
vurğulandı, Silahlı Qüvvələrimizin 
Əfqanıstanda “Qətiyyətli dəstək” əmə-
liyyatlarındakı xidmətləri, bu xüsusda 
ölkəmizin regional nəqliyyat və logis-
tika mərkəzi kimi töhfələri yüksək qiy-
mətləndirildi, sülhməramlılarımızın 
Əfqanıstanı sonuncu tərk edən hərbi qul-
luqçular olduğu qeyd edildi. 

Azərbaycanın alyans üzvləri ilə sıx 
dostluq və strateji tərəfdaşlıq əlaqələrinə 
toxunuldu, NATO-nun “Sülh naminə 
tərəfdaşlıq” Proqramı çərçivəsində ölkə-
mizin 1994-cü ildən alyansın proqramla-
rında fəal iştirak etdiyi bildirildi. 

Görüşdə Azərbaycan–NATO əmək-
daşlığının perspektivləri müzakirə olun-
du, regional və qlobal məsələlərə dair 
fikir mübadiləsi aparıldı. 

AZƏR7A&

Sülhə aparan 
“çörək yolu”

$]ərbaycan ü]ərindən 
(rPənistana daúınan bu÷da 

TRnúulu÷a xeyir�dua PesaMıdır

Azərbaycan dəmir yolları vasitəsilə 
daşınan Rusiya buğdasının ilk partiyası 
Ermənistana çatıb. Bu barədə Ermənistanın 
iqtisadiyyat naziri Gevorq Papoyan bildirib. 
Onun sözlərinə görə, ümumi çəkisi 1048 
ton 800 kiloqram olan taxıl yüklü 15 vaqon 
noyabrın 5-də axşam “Ayrum” stansiyasına 
gətirilib.

“Bu, adətən Yuxarı Lars vasitəsilə çatdırılan Ru-
siya buğdasıdır. Siz oradakı çətinlikləri – növbələri, 
eləcə də nəqliyyat əlaqəsinə əhəmiyyətli maneələri 
bilirsiniz. Bu dəfə yük Rusiya ərazisindən keçməklə 
Azərbaycana dəmir yolu ilə çatdırıldı. Hazırda Er-
mənistanla Azərbaycan arasında birbaşa dəmir yolu 
əlaqəsi olmadığı üçün qatar Gürcüstana, oradan isə 
Ermənistana daxil oldu. Beləliklə, bu gün tarixi gün-
dür. Demək olar ki, 35 ildən sonra ilk dəfə olaraq yük 
Azərbaycan ərazisindən dəmir yolu ilə Ermənistana 
çatdırılıb”, – deyə nazir vurğulayıb.

�ardı 5-ci səhifədə�

İrəvan nikbindir, 
Ankara isə təmkinli...

Azərbaycan, Ermənistan, Gürcüstan + ABŞ

Neft Dașları – dünyada ilk polad neftçilər adası

Cənubi Qafqazda 
dəhliz narahatlığı

6Rn sö]ü lRgistik tələblərin 
çevik cavablandırılPası deyəcək 

Geosiyasətdə heç bir status-kvo əbədi 
deyil. Dünənin qaçılmaz hesab edilən 
reallıqları bu günün cəsarətli addımları ilə 
köhnəlmiş xatirəyə çevrilə bilər. Cənubi 
Qafqazda 30 illik münaqişənin sona çatması 
ilə başlayan yerdəyişmələr regionun iqtisadi 
damarlarını, nəqliyyat və ticarət yollarını 
kökündən dəyişdirir. Uzun illər Şərqlə Qərb 
arasında yeganə etibarlı quru körpüsü 
rolunu oynayaraq özünəməxsus tranzit 
monopoliyasından faydalanan Gürcüstan 
indi imtiyazlı mövqeyinin sarsıla biləcəyi 
yeni və narahatedici proseslə üz-üzədir. 

�ardı 6-cı səhifədə�

�6 il əvvəl işə salınmış dəniz mədənində 
181,8 milyon ton neft və 14,2 milyard 

kubmetr qaz hasil edilib

Noyabrın 7-si dünya dəniz neft 
sənayesinin beşiyi sayılan “Neft daşları” 
yatağının istismara verilməsinin  
76-cı ili tamam olur. 1949-cu ilin soyuq 
payız günlərinin birində Xəzərin 
coşqun dalğalarını ram edən qəhrəman 
Azərbaycan neftçilərinin gərgin əməyi 
öz bəhrəsini verdi. Həmin dövr üçün əsl 
möcüzəyə bərabər ilk dəniz quyusu fontan 
vurdu, “Qara daşlar”ın köksünü dəlib 
çıxan “qara qızıl” çətin dəniz şəraitində 
gecə-gündüz yorulmaq bilmədən çalışan 
neftçilərin üzünü ağartdı. Bununla 
da dünyada ilk dəfə açıq dənizdə 
neftçıxarmanın əsası qoyuldu.

�ardı �-cu səhifədə�

Sahibkarlığa 
maliyyə dəstəyi

Gəncənin 
yeraltı dünyası

Yeniyetmələr niyə 
çılğınlaşırlar"

siya buğdasıdır. Siz oradakı çətinlikləri – növbələri, 
eləcə də nəqliyyat əlaqəsinə əhəmiyyətli maneələri 
bilirsiniz. Bu dəfə yük Rusiya ərazisindən keçməklə 
Azərbaycana dəmir yolu ilə çatdırıldı. Hazırda Er
mənistanla Azərbaycan arasında birbaşa dəmir yolu 
əlaqəsi olmadığı üçün qatar Gürcüstana, oradan isə 

Neft Dașları – dünyada ilk polad neftçilər adası

İrəvan nikbindir,



7əTviP yada salır

Neft Dașları – dünyada ilk polad neftçilər adası
�əvvəli 1-ci səhifədə�

Zaman keçdikcə insan zəkasının şah 
əsəri olan Neft Daşları “möcüzələr ada-
sı”, “dünyanın səkkizinci möcüzəsi” kimi 
dəyər qazanır. Yeri gəlmişkən, Neft Daşla-
rı polad dirəklər üzərində salınmış ilk neft 
şəhəri kimi “Ginnesin Rekordlar Kitabı”na 
düşüb. Avropada ilk dəfə olaraq dərinliyi 3 
min 183 metr, mailiyi 2 min 40 metr olan 
quyu isə qazma sürətinə görə rekord qaza-
nıb. 

;atırladaq ki, “Neft daşları” yatağı 
;əzər dənizində, Bakı şəhərindən 110 ki-
lometr şərqdə, Pirallahı qəsəbəsindən 50 
kilometr cənub-şərqdə yerləşir. Burada ilk 
kəşfiyyat quyusunun qazılmasına 1949-cu 
il iyunun 24-də başlanıb. İstismar müddəti-
ni başa vurmuş “Çvanov” gəmisinin qrunta 
batırılması yolu ilə yaradılmış süni buxta-
dan 942 metr dərinliyə, Qala lay dəstəsinə 
qazılan quyu noyabr ayının 7-də gündəlik 
100 ton debitlə istismara saxil edilib. Belə-
liklə, Azərbaycanın möcüzə yaradan neft-
çiləri “Qara Daşlar”ın əsrlər boyu gizlətdi-
yi sirrin üstünü açmağa müvə൵əq olublar. 

1949-cu ilin soyuq, küləkli dekabr 
günlərində ilk quyunun buruğunu növbə-
ti qazma sahəsinə keçirən neftçilər böyük 
çətinliklə üzləşirlər. İlk baxışdan quyunun 
qazılmasına hazırlıq işləri olduqca çətin 
görünsə də, peşəkar neftçilərimiz bunun 
da öhdəsindən gəlirlər. Tanınmış neft 
mütəxəssisləri Sabit Orucov, Ağaqurban 
Əliyev və məşhur qazmaçı Yusif Səfəro-
vun təklifi ilə əlavə xərclərə və işçi qüv-
vəsinə yol vermədən əraziyə daha 6 köhnə 
gəmi gətirilərək burada süni ada yaradı-
lır. Beləliklə, sonradan neftçilərin “Yeddi 
gəmi adası” adlandırdıqları ərazidə ikinci 
kəşfiyyat quyusunun qazılmasına başlanı-
lır. 

1950-ci ilin ilk yarısında bu quyu-
nun da uğurla istismara daxil edilməsi ilə 
“Neft daşları” dəniz rayonunda karbohid-
rogen ehtiyatlarının mövcudluğu tam sü-

buta yetirilir. Bununla da yataqda kəşfiy-
yat-qazma və tikinti işləri geniş vüsət alır. 
1951-ci il fevralın 18-də isə neftlə dolu 
ilk tanker sahilə yola salınır. Beləliklə, 
neftçilərin məskunlaşdığı 14 kvadratmetr 
sahəsi olan evcikdə, insan zəkasının məh-
sulu olan süni adada yaşayan və dəniz in-
şaatçıları tərəfindən quraşdırılmış qazma 
kəşfiyyat qurğusunda çalışan neftçilərin 
misilsiz şücaəti, fəhlələrin, ustaların, mü-
həndislərin və digər xidmət sahələri iş-
çilərinin fədakar əməyi sayəsində fırtınalı 
dəniz insan iradəsinə təslim olur. ;əzərin 
qoynunda polad dirəklər üzərində salın-
mış gözoxşayan estakadalar Azərbaycan 
neftçiləri üçün əsl sınaq, hünər meydanı-
na çevrilir. Neft sənayesi inşaatçılarının 
gərgin əməyi sayəsində burada 200 kilo-
metrə yaxın estakada, 333 istehsalat mey-
dançası tikilib, 100 kilometrlərlə neft, qaz 
və su kəmərləri çəkilib.

Burada bir-birinin ardınca qazılan 
quyular istismara verildikcə Azərbaycan-
da neft hasilatı kəskin artmağa başlayıb. 
“Neft daşları” yatağında ən böyük hasilat 
isə 1967-ci ildə qeydə alınıb. Həmin il bu-
rada 7,6 milyon ton neft çıxarılıb. Bütöv-
lükdə isə, işlənmənin əvvəlindən indiyə-
dək “Neft daşları” və yaxınlıqdakı “Palçıq 
pilpiləsi” yataqlarında 2300-dan çox quyu 
qazılıb. Hasilata başlandığı vaxtdan 2025-
ci il noyabrın 1-dək bu yataqlardan 181,8 
milyon ton neft və 14,2 milyard kubmetr 
qaz hasil edilib. 

gtən əsrin 70-ci illəri isə “Neft daşla-
rı” yatağının inkişafında “qızıl dövr” kimi 
xarakterizə olunur. Həmin dövrdə üç dəfə 
“möcüzələr adası”na səfər edən ümummil-
li lider Heydər Əliyev Neft Daşlarını Azər-
baycanın çoxmillətli zəhmət adamlarının 
əmək qəhrəmanlığına ucaldılmış möh-
təşəm abidə kimi dəyərləndirib. Təsadüfi 
deyil ki, burada qazanılmış zəngin təcrübə 
sonralar “Azəri”, “Çıraq” və  “Günəşli” 
yataqlarının kəşf olunmasına imkan yara-
dıb. Müstəqillik illərində isə Azərbaycan 

hökumətinin xarici neft şirkətləri ilə bilik-
də istismara daxil etdiyi bu yataqlar Azər-
baycanın gələcək iqtisadi inkişafı üçün eti-
barlı baza yaradıb. 

Prezident İlham Əliyev də Neft Daş-
larını Azərbaycan dövlətinin, xalqımızın 
ayrılmaz bir dəyəri, çox gözəl inkişaf nü-
munəsi kimi xarakterizə edib. Təsadüfi 
deyil ki, dövlətimizin başçısının 2019-cu il 
noyabr ayının 6-da  “Neft daşları” yatağı-
nın istismara verilməsinin 70 illiyi münasi-
bətilə Azərbaycan neftçilərinə ünvanladığı 
təbrikində deyilir: “Hazırda dünyada kar-
bohidrogen hasilatının əsas hissəsi dəniz 
akvatoriyalarının payına düşür və dəniz-
lərin dərinlikləri fəth olunmaqdadır. Fəxr 
edirik ki, həmin proseslərin mənbəyi bizim 
əfsanəvi Neft Daşlarıdır”. 

Neft Daşları hazırda Azərbaycanın 
digər neft yataqlarını birləşdirən strateji 

kommunikasiya və infrastruktur mərkəzi 
rolunu oynayır. Təkcə onu qeyd etmək ki-
fayətdir ki,  “Abşeron” platforması buradan 
idarə olunur. Bununla yanaşı,  SOCAR-ın 
neft-qaz hasilatının, təqribən, 70 faizi sa-
hilə məhz Neft Daşlarından ötürülür.

Azərbaycan dəniz neft sənayesinin 
flaqmanı sayılan “Neft daşları” yatağı 
işlənmənin son mərhələsində olması-
na baxmayaraq, burada  ehtiyatlar hələ 
tükənməyib. Mütəxəssislərin fikrincə, 
hazırda “Neft daşları” yatağı üzrə 210 
milyon ton qalıq ehtiyatlar mövcuddur 
ki, bunun da 18-20 milyon tonunun çıxa-
rılması mümkün hesab olunur. Bununla 
belə, gələcəkdə yeni texnologiyaların 
tətbiqi vasitəsilə qalıq ehtiyatların çıxa-
rılma nisbətinin yüksələ biləcəyi də eh-
timal olunur.  Məhz buna görə də ölkə 
Prezidenti İlham Əliyev bir neçə il bun-

dan qabaq “Neft daşları” yatağında illik 
hasilatın 1,2 milyon tona çatdırılmasını 
neftçilərin qarşısında mühüm bir vəzifə 
kimi qoyub. Dövlət başçısının tapşırı-
ğından irəli gələn məsələlərin həlli is-
tiqamətində görülən işlərin nəticəsidir 
ki, qocaman “Neft daşları” yatağı indi 
özünün yeni yüksəliş dövrünü yaşayır. 
Artıq burada gün ərzində orta hesabla 3 
min 300 ton neft çıxarılır ki, bu da son 
34 ildə qazanılan ən yüksək göstəricidir. 

Bu gün “möcüzələr adası”nda çalışan 
4 minədək insanın normal yaşayışı və fəa-
liyyəti üçün hər şey var. Ən başlıcası isə, 
çətin dəniz şəraitində çalışan neftçilər get-
dikcə artmaqda olan dövlət qayğısını daha 
çox hiss edirlər. Bütün bunlar şərəfli peşə 
sahiblərində ölkənin, onun neft sənayesi-
nin gələcək inkişafına inamı artırır, onları 
yeni-yeni nailiyyətlərə ruhlandırır. 

Astanada beynəlxalq statistika forumu
Dünən Qazaxıstanın paytaxtı Astana 

şəhərində “Milli statistika sistemlərinin 
rəqəmsal transformasiyası” mövzusun-
da Beynəlxalq Forum öz işinə başlayıb. 
İki günlük toplantı çərçivəsində Qa-
zaxıstanın dövlət statistika qurumunun 
105 illik yubiley mərasimi də keçirilir. 
Toplantıda ölkəmizi Azərbaycan Res-
publikası Dövlət Statistika Komitəsinin 
sədri Tahir Budaqov təmsil edir.

Forum zamanı innovativ informasiya 
texnologiyalarının tətbiqi (süni intellekt, 
maşın öyrənməsi və s.), məlumatların 
idarə olunmasına yeni yanaşmalar, onların 
təhlükəsizliyi və məxfiliyinin təmin edil-
məsi də daxil olmaqla rəsmi statistikanın 
modernləşdirilməsi, eləcə də kadr potensi-
alının möhkəmləndirilməsi və təkmilləşdi-
rilməsi, texniki infrastrukturun və statistik 
proseslərin transformasiyasının zəruriliyi, 
artan çağırışların birgə həlli yolları və is-
tifadəçi ehtiyaclarının ödənilməsi imkan-
larına dair aktual məsələlərlə bağlı müza-
kirələr aparılır. 

Beynəlxalq toplantı milli statistika sis-
temlərinin rəqəmsal transformasiyası, mə-
lumatların keyfiyyəti və müasir dünyada 
onların artan keyfiyyəti, rəsmi statistikada 
irihəcmli məlumatlardan istifadə poten-
sialı, dövlət idarəetməsində süni intellekt 
texnologiyalarından istifadə, istifadəçi və 
məlumat istehsalçıları ilə kommunikasiya 
mövzularında sessiyalardan ibarətdir.   

Forumun ilk günü Dövlət Statistika 
Komitəsinin statistika işlərinin əlaqələn-
dirilməsi və strateji planlaşdırma şöbəsi-
nin müdiri Toğrul Əcəlov təqdimatla çıxış 
edərək Azərbaycanda keyfiyyətin idarə 
olunması sisteminin tətbiqi, metaməlumat-
lar və şə൵aflıq, keyfiyyətə nəzarət cədvəl-

ləri, ev təsərrüfatları büdcələri tədqiqatında 
və istehlak qiymətləri indeksinin hesablan-
masında ilkin məlumatların keyfiyyətinin 
yoxlanılması, inzibati məlumatlar və on-
ların statistik məlumatların keyfiyyətində 
rolu sahəsində görülmüş işlər barədə tədbir 
iştirakçılarına geniş məlumat verib.

İslam İnkişaf Bankı Qarabağ 
kanalına kredit ayıracaq

Qarabağ suvarma kanalının tikintisi 
Azərbaycan hökuməti və İslam İnkişaf 
Bankının birgə maliyyələşdirməsi ilə hə-
yata keçiriləcək. Bununla bağlı bankın 
51-ci iclasında 5 illik kredit sazişinin im-
zalanması nəzərdə tutulur. 

Hazırda isə Qarabağ suvarma kanalı və 
onun kənd təsərrüfatına, ətraf mühitə, elə-
cə də sosial sahələrə təsirləri barədə İslam 
İnkişaf Bankının ünvanladığı sorğular ca-
vablandırılır. Bu barədə  Azərbaycan Döv-
lət Su Ehtiyatları Agentliyindən məlumat 
verilib. 

Bildirilib ki, Qarabağ kanalının Min-
gəçevir su anbarının sahilində yerləşən baş 
suqəbuledici qurğusu vasitəsilə buradan 
götürülən su uzunluğu 1072 metr, diametri 
4,9 metr olan tuneldən keçərək sözügedən 
kanala ötürülür. Qarabağ kanalının uzunlu-

ğu 172,4 kilometr, normal su sərfi saniyə-
də 113 kubmetrdir. Kanalın üzərində 119 
ədəd müxtəlif təyinatlı hidrotexniki qurğu 
quraşdırılıb. 

168 kilometr beton üzlüklü yeni ka-
nalın isə mövcud kanala paralel çəkilməsi 
və onun suburaxma sərfiyyatının saniyədə 
135 kubmetrə çatdırılması nəzərdə tutulur. 
Bundan əlavə, SCADA sistemi ilə təchiz 
olunacaq yeni kanal vasitəsilə daha 51 min 
34 hektar sahənin əkin dövriyyəsinə cəlb 
edilməsi və nasos stansiyalarının yenilən-
məsi planlaşdırılır. 

;atırladaq ki, Qarabağ suvarma ka-
nalının yenidən qurulması layihəsi ölkə 
Prezidentinin ötən il imzaladığı “Qarabağ 
suvarma kanalının yenidən qurulması ilə 
bağlı tədbirlər haqqında” sərəncam əsasın-
da həyata keçirilir.

“Şirin su” zavodu 2028-ci ildə işə salınacaq
Azərbaycanda dəniz suyu-

nun duzsuzlaşdırılması zavo-
dunun tam istismara verilməsi 
2028-ci ilin 4-cü rübünə plan-
laşdırılıb. Bu barədə  Səudiyyə 
Ərəbistanının “AC:A PoZer” 
şirkətinin rüblük hesabatında 
bildirilib. 

Qeyd edək ki, layihə Sumqa-
yıt Kimya Sənaye Parkının əra-
zisində gündəlik gücü 300 min 
kubmetr olan dəniz suyunun 
duzsuzlaşdırılması zavodunun ti-
kintisini nəzərdə tutur. Layihənin 
“AC:A PoZer” və Türkiyənin 
“IC İçtaş İnşaat” şirkətinin daxil 
olduğu konsorsium tərəfindən 
həyata keçirilməsi planlaşdırılır. 
Tikinti işlərinin isə 2,5 il müd-
dətində başa çatdırılması nəzərdə 
tutulur. 

“AC:A PoZer” şirkətinin 
sözügedən layihəyə yatırdığı in-
vestisiyanın məbləği 1,5 milyard 
Səudiyyə rialı təşkil edir ki, bu 
da təqribən 680 milyon manata 
və ya 407 milyon ABŞ dolları-

na bərabərdir. Sazişin şərtlərinə 
əsasən, layihənin icra müddəti 
27,5 il təşkil edəcək. Həmin müd-
dət bitdikdən sonra isə obyektin 
idarəçiliyi Azərbaycan Dövlət Su 
Ehtiyatları Agentliyinə veriləcək.

Bu il sentyabr 30-na "AC:A 

PoZer" şirkətinin 240 MVt gü-
cündə ";ızı-Abşeron" Külək 
Elektrik Stansiyasının (KES) ti-
kintisinə yatırdığı investisiyanın 
məbləği 1,073 milyard Səudiyyə 
riyalı (486,39 milyon manata bə-
rabər) təşkil edib.

2025-ci il oktyabr ayının 1-nə Azərbaycanda orta sahibkarlıq 
subyektlərinə verilən kreditlərin həcmi 2 milyard 250 milyon 
manat təşkil edib. Bu da cari il sentyabrın 1-i ilə müqayisədə 113,1 
milyon manat və ya 5,3 faiz, ötən ilin eyni dövrünə nisbətən isə 500 
milyon manat və ya 28,6 faiz çoxdur.

gtən müddətdə ölkədə mikro sa-
hibkarlıq subyektlərinə isə 3 milyard 

418 milyon manat kredit verilib ki, 
bu da sentyabr ayının 1-i ilə müqa-

yisədə 71,6 milyon manat və ya 2,1 
faiz, ötən ilin eyni dövrünə nisbətən 
isə 466,2 milyon manat və ya 15,8 
faiz artım deməkdir.  

Bundan əlavə, cari il oktyabr 
ayının 1-nə ölkə üzrə kiçik sahibkar-
lıq subyektlərinə verilən kreditlərin 
həcmi 1 milyard 620 milyon manat 
təşkil edib. Bu isə əvvəlki ayın 1-i 
ilə müqayisədə 46,4 milyon manat 
və ya 2,9 faiz, ötən ilin eyni dövrünə 
nisbətən isə 48 milyon manat və ya 3 
faiz çoxdur.

Azərbaycan Mərkəzi Bankının 
məlumatına görə, bu il oktyabr ayının 
1-nə Azərbaycan banklarının biznes 
kredit portfelinin həcmi 15 milyard 
545 milyon manat təşkil edib ki, bu 
da əvvəlki ayla müqayisədə 452,8 
milyon manat və ya 3 faiz, ötən ilin 
eyni dövrünə nisbətən isə 1,1 milyard 
manat və ya 7,9 faiz çoxdur.

Sahibkarlığa maliyyə dəstəyi
%u Pəblə÷ ��� Pilyard Panata çatıb

Səhifəni hazırladı�  
Mirbağır YAQUBZADƏ  

